
1.UVOD 
Fiskalnu politiku možemo definirati kao svjesne promjene državnih prihoda i rahoda kojima 
je svrha ostvarivanje makroekonomskih ciljeva ekonomske politike: pune zaposlenosti, 
stabilnih cijena, zadovoljavajuće stope rasta i eksterne ravnoteže. 
Promjenom državnih rashoda, tj.promjenom budžetske potrošnje država također utiče na 
povećanje ili smanjenje domaćeg proizvoda. S obzirom da se smanjenjem budžetske potrošnje 
smanjuje ukupna potrošnja, to će putem smanjene potražnje uticati na smanjenje 
proizvodnje.Vrijedi i obrnuto, tj.povećanjem budžetske potrošnje u situaciji nepotpune 
zaposlenosti povečava se domaći proizvod. 
Fiskalna politika predstavlja proces oblikovanja i određivanja poreznih prihoda i javnih 

rashoda s ciljem da se neutraliziraju faze poslovnog ciklusa i ostvari gospodarski rast uz 
visoku zaposlenost i stabilne cijene. 
1.1.Ciljevi fiskalne politike 
Fiskalna politika obuhvata program vlade neke države s obzirom na: trošenje na robu i usluge, 
te trošenje na transferna plaćanja, količinu i vrstu poreza. To su svjesne promjene državnih 
prihoda i rashoda kojima je svrha ostvarivanje makroekonomskih ciljeva: stabilnost cijena i 
domaćeg proizvoda, rast per capita, puna zaposlenost, zadovoljavajuća stopa rasta, eksterna 
ravnoteža. 
Ciljevi fiskalne politike se uklapaju u ciljeve države. A obično su ti ciljevi: 
-Promicanje efikasnosti privrede-ogleda se u stvaranju uvijeta za slobodnu konkurenciju 
(eliminiranje negativnih uticaja monopola, oligopola i drugih oblika nesavršene 
konkurencije), izgradnja javnih ustanova i dobara koje svima koriste, pa tako i efikasnost 
privrede utiče na zadovoljstvo mnogih. U razvijenom društvu postoje bogati ljudi i bogata 
preduzeća. Sve što je više bogatstva u jednom društvu, sve veći dio tog bogatstva pripada 
svima. 

